
 
Pou Piblikasyon Imedya: 10/08/2023  GOUVÈNÈ KATHY HOCHUL 

 
 

GOUVÈNÈ HOCHUL OFISYÈLMAN INOGIRE PWOJÈ POU RE-IMAJINE 
EKSPERYANS PASAJE YO NAN AYEWOPÒ ENTÈNASYONAL ALBANY AN  

  
Nouvo antre, pwen sekirite elaji, ak lòt ekipman pou amelyore enstalasyon 

ayewopò yo, amelyore sikilasyon pasaje yo, ak redwi konjesyon  
  

Pwojè a resevwa 60 milyon dola nan Konpetisyon pou Devlopman ak 
Revitalizasyon Ekonomik Ayewopò Rejyon Nò Gouvènè a ki koute 230 milyon 

dola  
  

Reprezantasyon grafik yo disponib isit la  
  
  

Gouvènè Kathy Hochul te anonse jodi a travay ofisyèlman sou yon pwojè pou re-imajine 
eksperyans pasaje yo nan Ayewopò Entènasyonal Albany (Albany International Airport). 
Pwojè a, ke yo te akòde 60 milyon dola nan Konpetisyon pou Devlopman ak 
Revitalizasyon Ekonomik Ayewopò Rejyon Nò (Upstate Airport Economic Development 
and Revitalization Competition) a ki soti nan 230 milyon dola Gouvènè a, pral modènize 
antre yo, demenaje epi elaji zòn sekirite a, ajoute plis syèj ak zòn datant, epi fè lòt 
amelyorasyon pou diminye anbouteyaj ak fasilite sikilayon pasaje yo atravè sant vwayaj 
enpòtan sa a. Yo pral ajoute lòt ekipman, tankou enstalasyon konferans modènize, yon 
zòn atistik piblik ak zòn jwèt pou timoun yo, yo pral ajoute tou nouvo espas vèt ak yon 
mache ayewodwòm agrandi pou ede kreye yon pòtay ki pare pou lavni ak yon 
destinasyon kiltirèl pou rezidan yo ak vwayajè yo nan Rejyon Kapital la.  
  
"Ayewopò nò Eta nou yo esansyèl pou ekonomi lokal nou yo, epi nou pran angajman 
pou fè yo akeyan jan sa posib pou rezidan yo ak vizitè yo", Gouvènè Hochul te 
deklare. "Envestisman jenerasyonèl sa yo pral kontinye rann Ayewopò Entènasyonal 
Albany ak ayewopò yo atravè eta a pi fasil pou navige ak pi agreyab pou vizite, sa k ap 
kreye yon pòtay nan pi gwo destinasyon nou yo ke nò Eta New York vrèman merite."  
  
Ayewopò Entènasyonal Albany an se te youn nan nèf ayewopò nò eta yo ki te resevwa 
yon total $230 milyon dola nan dènye faz finansman Konpetisyon pou Devlopman ak 
Revitalizasyon Ekonomik Ayewopò Rejyon Nò Gouvènè Hochul te anonse ane pase a 
ak foto konseptyèl yo. Prim lan vize ankouraje, revitalize ak akselere envestisman nan 
ayewopò sèvis pasaje komèsyal yo nan nò Eta a, ki ede kreye ayewopò pou 21èm syèk 
la.  

Avèk yon tèminal ki egziste deja ki te fèt plis pase yon ka syèk de sa, Ayewopò 
Entènasyonal Albany an jere plis pase yon milyon anbakman pa ane epi li gen pwoblèm 
espas. Pwojè revitalizasyon 100 milyon dola sa a pral sipòte agrandisman tèminal 
ayewopò an pou ekipman amelyore pou pasaje anvan ak apre pòs kontwòl ak 
sikilasyon pasaje ki pi efikas atravè sekirite. Amelyorasyon adisyonèl yo gen ladan yo:  
  

 Enstalasyon yon sistèm solè 30 KW sou twati a ak nouvo sistèm ekleraj LED ki 

efikas an enèji nan tout zòn pwojè a.  

 Revitalizasyon tikè avyon, reklamasyon bagaj, ak zòn konsesyon yo  

 Retire wotond ak pon pou pyeton ki egziste deja pou konstwi yon nouvo antre 

prensipal ak mi rido an vè ak enstalasyon ovan ki lejè, ak translisid  

 Demenajman ak ekspansyon pòs sekirite ki egziste deja ak zòn rekonpozisyon 

pasaje yo  

 Ekspansyon mache ayewodwòm ak kreyasyon zòn sikilasyon ak zòn syèj 

adisyonèl  

 Nouvo zòn jwèt pou timoun yo  

 Mizajou nan enstalasyon konferans yo, zòn atistik piblik la ak atelye ekriven an; 

ak enstalasyon sal apèzman milti-sansoryèl  

 Agrandisman konektè kòtvil la ant ayewopò a ak espas pakin lan  

 Modènize sistèm chofaj, vantilasyon ak lè kondisyone.  

  
Depatman Transpò Eta New York (New York State Department of Transportation, 
NYSDOT) ap administre Konpetisyon pou Devlopman ak Revitalizasyon Ekonomik 
Ayewopò Rejyon Nò Eta a epi li te ouvri pou ayewopò sèvis pasaje komèsyal yo nan nò 
eta a ak ayewopò ki te bay sèvis espesyalize pou avyon komèsyal ak/oswa avyon 
antrepriz yo. Yo te ankouraje aplikan yo pou aplike pou finansman yon sèl pwojè oswa 
yon pwogram pwojè ki pral ede satisfè demann 21èm syèk la. Pwojè ayewopò elijib yo 
te soumèt pou revizyon yo te evalye sou baz kritè etabli, ki gen ladan men pa limite a 
inovasyon nan konsepsyon, ekipman pasaje yo ak eksperyans, efikasite operasyon, ak 
efikasite ekonomik pou rejyon ayewopò a.  
  
Nouvo pwojè sa a apiye sou siksè yon envestisman 72.1 milyon dola eta nan ayewopò 
an ki te fini an 2020 epi ki te gen ladan l agrandisman zòn pakin yo ak kreyasyon Sòti 3 
yo t ap tann depi lontan an sou Northway la. Yo prevwa travay sou pwojè aktyèl la pral 
fini nan kòmansman ane 2025.  
  
Komisè Depatman Transpò Eta New York la, Marie Therese Dominguez, te 
deklare, "Envestisman san parèy Gouvènè Hochul nan ayewopò nò eta yo konplete 
anpil angajman l pou l wè chak rejyon Eta New York non sèlman grandi men pwospere. 
Ayewopò Entènasyonal Albany an se yon vrè jwayo nan Rejyon Kapital la, ak yon pòtay 
ki menen nan destinasyon tankou Saratoga Race Course, Adirondack Park, State 
Capitol ak Catskill Mountains Nouvo amelyorasyon pasaje sa yo pral amelyore 
eksperyans Ayewopò Entènasyonal Albany an, ki pral kreye bèl enstalasyon modèn ki 
nèf ak yon eksperyans pasaje amelyore ak efikas ki pral ede pasaje yo akselere nan 



vwayaj yo epi bay yon premye enpresyon memorab sou Rejyon Kapital la pou premye 
vizitè yo."  
  
PDG Ayewopò Entènasyonal Albany an, Phillip Calderone, te deklare, "Angajman 
Gouvènè Hochul pran anvè Ayewopò nou an atravè sibvansyon istorik sa a se 
rekonesans ke nou gen yon opòtinite jenerasyonèl pou modènize enfrastrikti nou an epi 
pou mennen ayewopò Rejyon Kapital nou an nan yon lòt nivo. Li se yon rekonesans 
enpòtan tou nan wòl enpòtan ke ayewopò sèvi kòm yon katalizè pou vitalite ekonomik 
rejyonal yo. Envestisman sa a pral non sèlman fè eksperyans vwayaj la pi bon anpil, 
men li pral ede kreye yon nouvo pòtay pou montre tout sa rejyon enkwayab nou an gen 
pou ofri."  
  
Senatè Chuck Schumer te deklare, "Mande nenpòt moun ki te vole soti nan Ayewopò 
Entènasyonal Albany an pandan lè ki chaje yo epi yo pral di w liy sekirite a kapab 
souvan rekile nan pasaj pyeton an epi menm jis nan garaj pakin lan. Pandan ke 
ayewopò a vibran epi l ap grandi, li te bati lontan anvan tès depistaj sekirite modèn 
TSA, epi pou ane li te bezwen ekspansyon yon fason dezespere. Lè mwen te vin lidè 
majorite a, mwen te pwomèt pou m bay finansman ki nesesè pou devlope Ayewopò 
Albany an, koupe liy yo ak diminye tan datant yo, epi mwen fyè dèske m te jwenn plis 
pase 40 milyon dola atravè Lwa sou Enfrastrikti Bilatral (Bipartisan Infrastructure Law, 
BIL) la ak Plan Sekou Ameriken (American Rescue Plan, ARP) an pou finalman demare 
pwojè sa a. Kounye a akinogirasyon an, yon vwayaj ki pi fasil atravè Ayewopò 
Entènasyonal Albany an pa lwen, epi ekspansyon nou te swete depi lontan an ka 
demare pou ede ekonomi Rejyon Kapital la rive nan yon lòt nivo."  
  
Reprezantan Paul Tonko te deklare, "Asire ayewopò lokal nou yo gen resous yo 
bezwen pou satisfè demand vwayajè yo pou ale ak pou soti nan Rejyon Kapital la se 
yon bagay enpòtan pou mennen kwasans ekonomik ak opòtinite, epi mwen fyè de 
travay mwen nan Kongrè a pou ede sipòte envestisman ki nesesè yo. Anons eksitan sa 
a pral enòm pou pèmèt Albany International kontinye fonksyone san pwoblèm ak san 
danje. Mwen rekonesan anvè tout moun ke angajman pa yo te vitalize pwojè ki pwomèt 
sa a."  
  
Senatè Eta Jacob Ashby te deklare, "Envestisman enpòtan sa a nan Ayewopò 
Entènasyonal Albany an pral peye gwo dividann nan tout Rejyon Kapital la", 
deklarasyon Senatè Senator Jake Ashby. "Ayewopò Entènasyonal Albany se depi 
lontan yon motè ekonomik kle pou zòn nou an epi envestisman nesesè sa a pral 
pozisyone ayewopò an, epi an retou kominote ki antoure nou yo, pou siksè alontèm."  
   
Manm Asanble, Pat Fahy, te deklare, “Pandan n ap devwale plan pou ekspansyon 
Ayewopò Konte Albany an, n ap antre nan yon vwayaj ki pral non sèlman konekte 
vwayajè yo ak nouvo orizon, men tou ki pral remonte ekonomi lokal nou an. 
Ekspansyon sa a vle di angajman nou pou pwogrese, pote kwasans ak opòtinite nan 
kominote nou an. Lè nou envesti nan enfrastrikti transpò nou an, n ap bati pon sou wout 
pwosperite, pou asire Albany rete yon sant inovasyon ak komodite. Sa se twòkèt la; 
chay la dèyè."  



  
Manm Asanble John T. McDonald III, RPh te deklare, "Inogirasyon jodi a nan 
Ayewopò Entènasyonal Albany an se yon nouvèl ki enteresan pou rejyon nou an. Lè yo 
rann eksperyans vwayajè yo atiran, amelyorasyon sa yo nan ayewopò an pral ranfòse 
devlopman ekonomik lè yo atire touris ak biznis ki soti andeyò vil pou vini nan rejyon an. 
Mwen kontan mwen paske mwen se yon patnè ak m ap sipòtè pwojè sa a. Mwen ta 
renmen remèsye Gouvènè Hochul ak Depatman Transpò a paske yo rekonèt enpòtans 
envestisman nan enfrastrikti transpò Eta New York."  
  
Manm Asanble Phil Steck te deklare, "Konbine lajan federal yo ak envestisman 60 
milyon dola Eta New York atravè Konpetisyon pou Devlopman ak Revitalizasyon 
Ekonomik Ayewopò Rejyon Nò Eta a pral asire Ayewopò Entènasyonal Albany an 
ankouraje kwasans ki pral gen enpak sou Rejyon Kapital la pou plizyè desni alavni."  
  
Chèf Egzekitif Konte Albany, Daniel McCoy, te deklare, "Mwen fyè ak eksite pou m 
rejwenn Gouvènè Hochul, Konsèy Ayewopò Entènasyonal Albany an ak anpil lòt yo pou 
lanse ofisyèlman pwojè ekspansyon tèminal ayewopò istorik la jodi a k ap koute 100 
milyon dola. Travay ki pote transfòmasyon sa a pral elaji pòs sekirite a ak amelyore 
aksesibilite, epi li pral ajoute bagay tankou yon sant biznis modèn, yon zòn jwèt pou 
timoun ak anpil lòt bagay ankò. Tout bagay sa yo pral fè vwayaje vin pi an sekirite, pi 
konfòtab ak pi pratik pou tout moun, epi li pral kontinye prezante Konte Albany kòm yon 
destinasyon pou vizite, poukont li."  
   
Gary McCarthy, ki se Majistra Schenectady, te deklare, "Envestisman ak 
amelyorasyon Ayewopò Konte Albany sa a benefisye tout Rejyon Kapital la. Ayewopò a 
se yon karakteristik kle nan konpetitivite nasyonal ak mondyal zòn nou an. Mwen 
remèsye Gouvènè Hochul ak Egzekitif Konte McCoy pou lidèchip yo nan fè sa reyalize."  
  
Patrick Madden, ki se Majistra Troy, te deklare, "Rejyon Kapital New York la se yon 
sant atizay, kilti, edikasyon ak komès enpòtan, se poutèt sa li esansyèl pou kenbe 
enfrastrikti ki konekte kominote nou yo ak mond lan nan yon sans ki pi laj. Nan ede 
modènize Ayewopò Entènasyonal Albany an, Gouvènè Kathy Hochul ap ranfòse 
koneksyon nou ak fanmi, zanmi, ak biznis yo atravè peyi a—sa k ap pozisyone Troy ak 
Gran Rejyon Kapital la pou kontribiye ak benefisye nan, ekonomi mondyal k ap 
boujonnen an."  
   
Majistra Saratoga Springs lan, Ron Kim, te deklare, "Envestisman alontèm sa a pou 
amelyore Ayewopò Albany pral peye dividann pandan plizyè ane nan fòm devlopman 
ekonomik pou ejyon an."  

